
Daxboh Nyaenma Ak Lai
了 不 起 的 狐 狸 爸 爸

bouxraiz Lozwjdwz·Dazwj bouxhoiz Cwz Fanghdingz
罗尔德·达尔著 翟芳婷译

（ciep geizgonq）

“Gwn ndaej doh lai lo!”Nyaenma sienseng gangj caengz sat,ciengj aen guenq gvaqdaeuj, aeu haeuj henzbak, ndoet gaemz hungndeu.
“Caen ndei lai lo!”De doq gwnrengz diemcaw, doq laeglemxnaeuz,“siengj mbouj daengz, baenzgwn lai lo!”
“Daengz gou lo.” Duzvanh gangj sat, ciep aen guenqgvaqdaeuj, aen gyaeuj ngiengx gvaq baihlaeng, laeuj makbingzgojgulu gulu lae roengz conghhoz de bae.
“Couh lumj……couh lumj gim cieg,”de diemcaw naeuz,“wn,beix nyaenma, neix couh lumj……, couh lumj ndoet ndit caeuqduzdoengz bw……”
“Sou caeg ndoet laeuj!” Duznou swenj naeuz, “sikhaekcuengq roengzdaeuj, sou ndoet yaek liux lo.”Duznou ndoj youq gwnz aen gyaq ceiq sang ndaw deihgoengqlaeuj, youq baihlaeng aen guenq hung ndeu ndomq baihrog, mizdiuz guenj gau iq ndeu cap youq ndawbak guenq, duznou cingqyungh diuz guenj neix ndoet laeuj ne!
“Mwngz ndoet fiz lo!”Nyaenma sienseng naeuz.
“Gaej guenj saeh bouxwnq!”Duznou hemq naeuz,“Sougyoengq hukhak hung fwngz huk ga huk neix, danghnaeuz daeujgizneix loengh ndaej luenhhuhu, raeuz cungj yaek ngaiz gaeb.Okbae! Hawj gou youq gizneix dinghdingh ndoet di laeujmakbingzgoj!”Couh youq mwh neix, gyoengqde dingqnyi ndawranz baihgwnzboux mehmbwk ndeu hemq naeuz:
“Meizboh’wz, vaiq bae aeu laeuj makbingzgoj daeuj.”De laebdaeb hemq naeuz:“Mwngz rox Bijwnh sienseng mboujmaij caj mbouj liux saek baez, daegbied dwg youq mwh de youqndawbungz guh baenzhwnz gvaqlaeng.”Gyoengq doenghduz doeksaetyat, gyoengqde dingz youqmbouj doengh saekdi, daengj rwz hwnj, aenndang gyaengj liux.Gaenlaeng gyoengqde dingqnyi gij sing aendou deng hai ok, aendou haenx youq giz ceiq dingj duenh laerin daj aenranz baihgwnzdoeng roengz ranz lajdieg haenx.Seizneix, miz vunz hainduj byaij haeuj henz gaeqhojgih!

B.2022 Nd.5 Ng.18 bouxbien Daegfeih

Vahgangj baezgonq duzgvi duzdoq doxdax buet,duzdoq buet ndaej gig vaiq, bonjlaiz buet ndaejhingz, ndaej dawz gimbaiz, hoeng duzdoq byonghloh ninz ndaek, duzgvi couh hingz lo. Dajhaenx leduzdoq bae daengz gizlawz, cungj deng vunz riu,lienz duzsaehaexma hix riu de, duzdoq roxnyinhmbouj miznaj, couh bae ra duzgvi, caiq beij baezndeu.Doxdax hainduj lo, duzdoq lumj naq nei mbinbae, de doq buet doq ngeix: Baez neix gou itdinghmbouj ndaej ninz ndaek lo, gou aeu itcig buetdaengz dieg aeu daih’it, ra dauq aennaj gou.Yienghneix naemj dwk, de buet ndaej engq vaiq lo,yaep ndeu couh mbouj raen aenngaeuz lo.Duzgvi ne? De menhmenh ruenz bae, ruenz legig nanz cij ruenz ndaej duenh loh dinj ndeu,mboujgvaq de itcig ruenz mboujdingz gvaq.Caiqgangj duzdoq itcig buekmingh buet dwk,da raen couh yaek daengz dieg! Sawqmwh bungz-
daengz diuzdah ndeu, ndawdah raemx lae haenqraixcaix, laeg raixcaix, youh mbouj miz giuz,baenzlawz guh ne? Duzdoq mboujguenj samcaet

ngeihcib it, yungh rengz diuq gvaqbae, hoeng, diuqmbouj gvaqbae, lij“bungh”sing ndeu doekroengzndawdah bae lo, raemx laeg lai，duzdoq hwnjdaeujmbouj ndaej, deng raemx cung daengz gizgyae bae lo.Duzgvi itcig ruenz ha ruenz bungqdaengzdiuzloh roengzbo, duzgvi gig haisim, de dawz gyaeujbaez suk, sikhaek ringx daengz henz dah’iq.Seizhaenx, duzgvi dingqnyi duzdoq swenj gouq-mingh, duzgvi siengj cungj mbouj siengj, couh diuqdaengz ndawdah bae lo, youz daengz henzndangduzdoq, dawz duzdoq doz hwnj gwnzhamq. Duzdoqndawsim gig gamjdoengh, naeuz:“Docih duzgvi gouqgou, mwngz hingz lo, mwngz bang vunz guh’angq,mwngz dwg caen ndaej hingz lo.”Duzgvi riu lo，duzdoq hix riu lo, gyoengqde couh itheij baema ranzlo.
(Sanglinz Yen Dafungh Cin Cunghsinh

Siujyoz Cinz Cihsan boux lauxsae son’gyauq
Mungz Cwngzgen)

Gou yaek gaisau boux baengzyouxneix singq Ciz, dou heuh de daeggo Ciz.De sang mij caet baedauq, suyozcingzcik ndei raixcaix, yijvwnz cingzcikcij haemq yaez. De ceiq gyaez dwklanzgiuz, mwh hwnj dangz dijyuz,ciengzseiz heuh vunz faen doih dwklanzgiuz, ndek giuz cinj raixcaix, doihde ciengzseiz dwk ndaej hingz. Geiqndaej miz baez ndeu, aen doih de yaeksaw doiqfueng faen ndeu, de baenghbonjfaenh, youq diuzsienq sam faenyungh rengz baez ndek, ndek dengndaej faen, giuzcangz nauhyied raixcaix,aen doih gyoengqde doeklaeng ndaejhingz song faen.Mboujgvaq bouxak hix mizsaetloeng. Lumjbaenz miz baez ndeugyoengqde caeuq 3 ban doxdax, mwhdaeggo Ciz dop giuz, doiqfueng daj songhenz gap de, de yaek cienz giuz hawjbouxdoih, sawqmwh mbouj siujsim giuzdoek lo. Doiqfueng dawz cinj seiz,guhmuengz ciengj giuz gvaqbae. Cigsohcienz hawj bouxdoih, baez cienq ndangyouh cienz hawj bouxwnq, mbouj hawjdaeggo Ciz ciengj ndaej. Mwh bouxhaenx yaek ndek gien, daeggo Ciz dangjyouq baihnaj, boux haenx yaek dopgiuz gvaq baihlaeng bae, cix dengbouxdoih daeggo Ciz ciengj ndaej giuzlo, caemhcaiq cienz giuz hawj daeggoCiz, daeggo Ciz ok rog diuzsienq samfaen, lij naemj ndek sam faen. De

liuqcinj, yungh rengz baez ndek, hojsiklai ndek mbouj deng, giuz daemj daengzlanzbanj youh biu dauqma. Caezgyadoeknaiq dangqmaz, cungj naeuz boux-doih.Mboujgvaq daeggo Ciz mboujdoeknaiq, dauqfanj yied dwk yied ak.Doxdax laebdaeb dwk, giuz youq gyang-fwngz gyoengqde dop bae dop dauq,raemxhanh saj daengz najdieg suijniz,ndawhag sing hemqheuh goksasa.Mwhneix, seizgan ngamq lw cibfaen cung, daengz doiqfueng hai giuz lo,gyoengqde yungh vaiqgung cansuz,mboujduenh gung. Daeggo Ciz lijdwglaebdaeb roengzrengz, doiqfueng itcigbae gap de, yienhciengz nauhyiedraixcaix. Daengz daeggo Ciz hai giuz, dehai giuz hawj bouxdoih gonq, doiqfuengnaemj ciengj giuz bae, bouxdoih deyouh cienz giuz dauq hawj daeggo Ciz.Daeggo Ciz baez bibuengq, doiqfuenglaihnaeuz de yaek gung, guhmuengz baegap baihnaj de, naemj mbouj daengzdaeggo Ciz sikhaek doiqlaeng, yienz-haeuh gengz ndang daj henzgyawjgvaqbae. Bouxdoih doiqfueng guh-muengz gvaqdaeuj gap, gaenj mboujgip, de sam yamq hwnj lanz, giuz ndekdeng gien. Ginggvaq ciengz doxdaxneix, dou engq boiqfug de lo.
(Gveigangj Si Gangjbwz Gih

Hozcwngz Siujyoz roek nienzgaep
Vangz Lozmingz)

Bienmoq Duzgvi Duzdoq Doxdax Buet
新 编 龟 兔 赛 跑

Baengzyoux Gou Daeggo CizBaengzyoux Gou Daeggo Ciz
我 的 朋 友 徐 大 哥我 的 朋 友 徐 大 哥


